(M: trad.; T: (1) trad., (2 ff) G. Prantl)

Wol braud)t ma auf am Bauerndorf

1. Wos braucht ma auf am Bauerndorf, wos braucht ma auf am Dorf?
An Stier, dea fleiRRig springt, an Pfarrer, dea schee singt.
a Harfn und an Dudelsack, an guadn Raach- und Schnupftabak.
Des braucht ma auf am Bauerndorf, des braucht ma auf am Dorf.

2. Wos braucht ma auf am Bauerndorf, wos braucht ma auf am Dorf?
an Pfarrer, der ganz g‘wiss, ned auf'n Kopf g’'feun is.

an Heiligen, der Wunder wirkt, am Schlecht’n glei oans liberziagt
Des braucht ma auf am Bauerndorf, des braucht ma auf am Dorf.

3. Wos braucht ma auf am Bauerndorf, wos braucht ma auf am Dorf?
an bootschadn Knécht, der wo — sich ned entscheiden ko

A Magd, de wos a guade Haut, dass se da Knecht vielleicht doch traut
Des braucht ma auf am Bauerndorf, des braucht ma auf am Dorf.

4. \Wos braucht ma auf am Bauerndorf, wos braucht ma auf am Dorf?
Ois Bissgurn a jungs Madel, mit einem dicken Schadel

De sich koa Bursch gern o‘doa wui, am g’scheidan s’Kloster war ihr Zui.
Des braucht ma auf am Bauerndorf, des braucht ma auf am Dorf.

5. Wos braucht ma auf am Bauerndorf, wos braucht ma auf am Dorf?
An G’studierten aus da Stood, dea wos Ideen hood.

Kriagt ea a Deandl fesch und kloa, so geht ma gega d’Inzucht voa.
Des braucht ma auf am Bauerndorf, des braucht ma auf am Dorf.

6. Wos braucht ma auf am Bauerndorf, wos braucht ma auf am Dorf?
A Oma mit vui Herz, de kennt den Herzensschmerz,

de woal wos lafft und de drauf schaut, dass‘se da Knécht ins rechte Kammerl traut
Des braucht ma auf am Bauerndorf, des braucht ma auf am Dorf.

7. Wos braucht ma auf am Bauerndorf, wos braucht ma auf am Dorf?
Fian Pfarrer an Hausdrdcha, ea hood zwar nix zum Lacha,

BloR brauchts oan, dea an Hodan schwingt, falls moi a Baze einakimmt.
Des braucht ma auf am Bauerndorf, des braucht ma auf am Dorf.

8. Wos braucht ma auf am Bauerndorf, wos braucht ma auf am Dorf?

An Buagamodasta mit unschuldigem G’schau, dea moant, ea waar so schlau.
Doch manchmoi braucht ma, des is g’wiss, oan dea a wengal g’scheida is.
Des braucht ma auf am Bauerndorf, des braucht ma auf am Dorf.

9. Wos braucht ma auf am Bauerndorf, wos braucht ma auf am Dorf?
An Schnupfen stark und g’scheat, wenn moi z’'fest g’odelt wead.

Doch manchmoi stinkt in ana G’'moa ,,da Fisch vom Kopf hea”, wirklich woa
So is des auf am Bauerndorf, so is des auf am Dorf.

